
 
Pou Piblikasyon Imedya: 20/02/2026  GOUVÈNÈ KATHY HOCHUL 

 
GOUVÈNÈ HOCHUL ANONSE EMPIRE STATE FELLOWS 2026-2028 YO  

  
Dis nouvo bousye rantre nan pwogram lidèchip la pou prepare pwochen 

jenerasyon lidè gouvènman an  
  

Yo chwazi nouvo gwoup la pami plis pase 500 aplikan  
  

  
Gouvènè Kathy Hochul te anonse jodi a pwogram Empire State Fellows pou 2026-2028 
la. 10 nouvo bousye yo rantre nan yon pwogram fòmasyon lidèchip aplentan, dezan, ki 
prepare pwochen jenerasyon pwofesyonèl talan yo pou karyè nan gouvènman Eta 
Nouyòk la. Yo te chwazi bousye yo apre yon pwosesis revizyon estrik pami plis pase 
500 aplikan. Anplis travay pratik ak aprantisaj yo nan uit ajans eta diferan, bousye yo 
asiste kou chak de semèn nan Rockefeller Institute of Government pandan tout premye 
ane pwogram nan.  
  
"Mwen kontan akeyi nouvo gwoup Empire State Fellows sa a epi felisite yo pou pasyon 
yo genyen pou sèvis piblik ak fason yo mete talan yo an pratik pou fè yon enpak pozitif 
pou tout Nouyòkè yo," Gouvènè Hochul te deklare. "Nouyòk bay valè epi respekte 
fonksyonè piblik yo ak kontribisyon yo pote pou sosyete a. Pwochen jenerasyon lidè sa 
a pral travay ansanm ak pwofesyonèl talan nou yo nan gouvènman eta a, pandan y ap 
aprann nyans ak desizyon politik ki fè eta nou an avanse. Gwoup bousye sa yo pral san 
dout gen yon enpak pozitif, kounye a ak nan lavni, sou Nouyòkè yo ak kominote nou 
yo."  
  
Komisè Depatman Sèvis Sivil (Department of Civil Service, DCS) Eta Nouyòk la ak 
Prezidan Komisyon Sèvis Sivil (Civil Service Comission) la, Timothy R. Hogues, 
te deklare, "Li bèl pou nou wè anpil moun reponn a apèl pou yo vin lidè-sèvitè avèk yon 
dezi pou fè yon diferans nan sosyete a, epi mwen remèsye Gouvènè Hochul pou sipò 
kontinyèl li bay pwogram Empire State Fellows la, ki ede devlope lespri ki pi briyan yo 
pou sipòte kominote nou yo. Gwoup Bousye sa yo gen pasyon pou ede lòt moun epi li 
pote yon divèsite orijin ak eksperyans nan pwogram nan. Lespri ak dilijans yo nan 
travay nan gouvènman eta a pral pote rezilta pou fanmi yo nan Nouyòk."  
  
Depi kreyasyon li 14 ane de sa, Pwogram Empire State Fellows la te atire talan 
ekstrawòdinè ak divèsifye nan Eta Nouyòk ak atravè nasyon an pou sèvi nan pozisyon 
wo nivo nan administrasyon Eta Nouyòk la. Diplome nan Empire State Fellows la te 



avanse nan wòl ki wo, tankou Komisè Adjwen, Sekretè Adjwen, ak Chèf Kabinè nan 
tout ajans Eta yo.  
  
Angajman nan travay gouvènman Eta Nouyòk la antre nan kè Pwogram Empire State 
Fellows la. Bousye yo travay dirèkteman avèk yon Komisè, yon Komisè Adjwen, oswa 
yon lòt moun k ap pran desizyon politik wo nivo nan yon ajans oswa Otorite Eta Nouyòk 
la oswa nan Chanm Egzekitif la. Devwa travay yo ofri bousye yo yon eksperyans san 
parèy pou kolabore ak ansyen ofisyèl yo epi patisipe nan pwosesis eleborasyon politik 
la.  
  
Pandan y ap patisipe nan travay gouvènman eta a, Empire State Fellows pral patisipe 
nan pwogram edikasyon ak devlopman pwofesyonèl ki pral ede yo sèvi kòm lidè 
gouvènman ki efikas epi ki gen etik. Eleman edikatif Pwogram Empire State Fellows la 
gen ladan kou ki fèt chak de semèn pandan premye ane pwogram nan. Anplis de sa, 
aktivite devlopman pwofesyonèl, ki gen ladan yon pwogram konsèy ak reyinyon regilye 
ak manm kabinè yo ak lòt lidè gouvènman yo, pral amelyore kolaborasyon Empire State 
Fellows la ak moun k ap pran desizyon politik yo.  
  
Empire State Fellows 2026-2028 yo se:  

• Begonia-Zeke Garcia – Biwo Relasyon Anplwaye (Office of Employee 
Relations), Biwo Chèf Divèsite (Chief Diversity Office)  

• Fernando Gomez – Depatman Sante (Department of Health), Biwo Komisè 
(Office of the Commissioner)  

• Pascal Hannou – Depatman Konsèvasyon Anviwònmantal (Department of 
Environmental Conservation), Biwo Komisè a  

• Jeremy Howard – Biwo Sèvis pou Timoun ak Fanmi (Office of Children and 
Family Services), Divizyon Jistis pou Jivenil ak Opòtinite pou Jèn (Division of 
Juvenile Justice and Opportunities for Youth)  

• Yarelis Leonardo – Divizyon Sèvis Jistis Kriminèl la (Division of Criminal Justice 
Services), Biwo Jistis pou Jèn yo (Office of Youth Justice)  

• Mari Kate Mycek – Biwo Sèvis pou Timoun ak Fanmi, Sèvis Gadri pou Timoun  
• MJ Okma – Marsha P. Johnson, Sylvia Rivera sk Edie Windsor Fellow – Chanm 

Egzekitif, Biwo Divèsite ak Enklizyon (Office of Diversity and Inclusion)  
• Justine Porter – Renouvèlman Lojman ak Kominote, Biwo Renouvèlman 

Kominote (Homes and Community Renewal, Office of Community Renewal)  
• Missi Wooldridge – Depatman Sante, Biwo Komisè  
• Angela Wright – Biwo Sante Mantal, Biwo Egzekitif/Sant Teknik pou Kriz Sante 

Konpòtmantal (Behavioral Health Crisis Technical Center)  

  
Gade biyografi Empire State Fellows 2026-2028 yo  
  
Depi lè li te antre an fonksyon, Gouvènè Hochul te aplike plizyè inisyativ pou ranfòse 
mendèv piblik Nouyòk la. An fevriye 2025, Gouvènè Hochul te lanse inisyativ "You’re 
Hired" la pou rekrite travayè talan nan sektè piblik federal ki te deplase yo nan sèvis Eta 

a. An 2024, eta a te lanse pwogram NY HELPS la, ki te anile tanporèman egzijans 
egzamen sèvis sivil pou anpil pòs travay ki te vid, sa ki lakòz plis pase 38,000 
nominasyon nan gouvènman eta a, anplis 14,000 nominasyon nan gouvènman lokal yo. 
An 2023, Gouvènè Hochul te pwolonje 12 semèn konje parantal ki peye totalman pou 
tout mendèv eta a, pou premye fwa nan istwa eta a.  
  
Gouvènè Hochul te anonse tou nan mwa oktòb la Depatman Sèvis Sivil (Department of 
Civil Service) la te mete ajou kalifikasyon pou prèske 800 pòs fonksyon sivil nan nivo 
antre ak pwomosyon pou pèmèt eksperyans ki ekivalan kòm yon altènativ pou diplòm 
inivèsitè lè y ap evalye moun k ap chèche travay.  
  
Anplis de sa, eta a te kreye 10 Sant pou Karyè Gouvèvnman (Centers for Careers in 
Gouvernement, ki ofri moun k ap chèche travay konsèy sou sistèm sèvis sivil ak 
opòtinite karyè. Gouvènè a tou leve jèl anbochaj anplwa eta a, sa ki elaji opòtinite pou 
moun ak veteran andikape yo, epi li finanse nouvo sant tès yo pou sipòte mendèv piblik 
la davantaj.  
  
Depatman Sèvis Sivil la te òganize tou yon kanpay miltimedya ki te reyisi pandan de 
dènye ane yo pou fè pwomosyon pou divès opòtinite karyè ki disponib nan sèvis piblik 
Eta Nouyòk la; yo estime kanpay la te rive jwenn 93 pousan Nouyòkè ki gen 18 an 
oswa plis. Depatman an te fè patenarya tou ak premye Ofisye Anchèf pou Andikap nan 
Nouyòk (New York’s first Chief Disability Officer) pou lanse yon kanpay ki te mete aksan 
sou opòtinite pou Nouyòkè ki gen andikap.  
  
 Pou aprann plis sou travay pou Eta Nouyòk ak fason pou w franchi pwochen etap la 
nan pouswiv yon karyè gratifyan nan fonksyon piblik, tanpri vizite sit entènèt Depatman 
Fonksyon Piblik la epi swiv Depatman an sou Facebook, Instagram, X ak LinkedIn.  

